
Agastikritam Skanda Stotram

అగస్తికృతం స్కన్దస్తోత్రమ్ 

అగస్తిరువాచ ।
నమోఽస్తు వృన్దారకవృన్దవన్ద్య    పాదారవిన్దాయ  సుధాకరాయ ।
షడాననాయామితవిక్రమాయ  గౌరీహృదానన్దసముద్భవాయ  ॥ ౧॥
నమోఽస్తు తుభ్యం ప్రణతార్తిహన్త్రే  కర్త్రే సమస్తస్య మనోరథానామ్ ।
దాత్రే రథానాం పరతారకస్య హన్త్రే ప్రచణ్డాసురతారకస్య   ॥౨॥
అమూర్తమూర్తాయ సహస్రమూర్తయే  గుణాయ గుణ్యాయ పరాత్పరాయ ।
అపారపారాయ పరాపరాయ నమోఽస్తు తుభ్యం శిఖివాహనాయ ॥ ౩॥
నమోఽస్తు తే బ్రహ్మవిదాంవరాయ  దిగమ్బరాయామ్బరసంస్థితాయ  ।
హిరణ్యవర్ణాయ  హిరణ్యబాహవే నమో హిరణ్యాయ హిరణ్యరేతసే ॥ ౪॥
తపఃస్వరూపాయ తపోధనాయ తపఃఫలానాం ప్రతిపాదకాయ  ।
సదా కుమారాయ హిమారమారిణే తృణీకృతైశ్వర్యవిరాగిణే  నమః ॥ ౫॥
నమోఽస్తు తుభ్యం శరజన్మనే విభో ప్రభాతసూర్యారుణదన్తపఙ్క్తయే   ।
బాలాయ చాబాలపరాక్రమాయ  షాణ్మాతురాయాలమనాతురాయ ॥౬॥
మీఢుష్టమాయోత్తరమీఢుషే  నమో నమో గణానాం పతయే గణాయ ।
నమోఽస్తు తే జన్మజరాతిగాయ నమో విశాఖాయ సుశక్తిపాణయే ॥ ౭॥
సర్వస్య నాథస్య కుమారకాయ క్రౌఞ్చారయే  తారకమారకాయ ।
స్వాహేయ గాఙ్గేయ  చ కార్తికేయ శైవేయ  తుభ్యం సతతం నమోఽస్తు ॥౮॥
ఇత్థం  పరిష్టుత్య  స కార్తికేయం నమో నమస్త్విత్యభిభాషమాణః ।
ద్విస్త్రిఃపరిక్రమ్య   పురో వివేశ స్థితో  మునీశోపవిశేతి చోక్తః ॥౯॥
ఇతి శ్రీస్కాదపురాణే  కాశీఖణ్డే పూర్వార్ద్ధే పఞ్చవింశాధ్యాయాన్తర్గతం

అగస్తికృతం స్కన్దస్తోత్రం   సమాప్తమ్ ।
స్కన్దపురాణ  । కాశీఖణ్డ ।పూర్వఖణ్డ ౧ । అధ్యాయ ౨౫/౧౦-౧౭॥

